
Shri Dattatreya Stuti

ஶ்ரீத³த்தாத்ரேயஸ்துதி:

ஜக³த்ஸத்யம் வா நோ ந ச தநுரஹம் வா தநுரஹம்
அஹம் பூ⁴மா நோ வா மநுத இதி யோ நோऽத்³வயரஸ: ।

ந மாயா நோऽவித்³யா ஸ்ப்ரு’ஶதி கில யம் தம் ஸுவிமலம்
கு³ரும் த³த்தாத்ரேயம் ப⁴ஜ நதமநோऽபீ⁴ஷ்டவரத³ம் ॥ 1॥

த்ரிமூர்தீநாம் மாயாரஹிதமதிஶுத்³த⁴ம் நிஜபத³ம்
பரம் ஸச்சித்ஸௌக்²யம் ப்ரகடிதமஹோऽத்ர த்ரிவத³நை: ।

நிஜப்³ரஹ்மைக்யம் யத்³விஹரதி விதந்வந் ய இஹ தம்
கு³ரும் த³த்தாத்ரேயம் ப⁴ஜ நதமநோऽபீ⁴ஷ்டவரத³ம் ॥ 2॥

தபஸ்தேபேऽத்ரிர்யத்தநுஜஜநநே ப⁴க்திவஶத:
தயா ப்ரீத்யா த³த்த:ஸ்பு²டதரபராத்மைவ க்ரு’பயா ।

த³தா³த்யாத்மாநம் யோ ஹ்யதிகருணயா தம் ஸுக²நிதி⁴ம்
கு³ரும் த³த்தாத்ரேயம் ப⁴ஜ நதமநோऽபீ⁴ஷ்டவரத³ம் ॥ 3॥

விபு⁴ர்யோ நித்யோ வாऽக்ஷரமிதி ச வா ப்³ரஹ்ம பரமம்
வரேண்யம் ஸத்யம் வா தநுவிப⁴வ: பாஶரஹித: ।

ஸ்வப⁴க்தாநாம் முக்த்யை ஸகு³ண இதி யஸ்தம் ஶ்ருதிநுதம்
கு³ரும் த³த்தாத்ரேயம் ப⁴ஜ நதமநோऽபீ⁴ஷ்டவரத³ம் ॥ 4॥

ந போ⁴கை³ர்நோ தா³நம் ச க²லு ததா² யாக³நிசயை-
ர்ந ஶாஸ்த்ரைர்நோ யோகை³ர்ப³ஹுவிதா⁴நைர்ந வஶக:³ ।

கலௌ ப⁴க்த்யா ப்ரீதோ ப⁴வதி ச வஶோ யஸ்தமப⁴யம்
கு³ரும் த³த்தாத்ரேயம் ப⁴ஜ நதமநோऽபீ⁴ஷ்டவரத³ம் ॥ 5॥

ந மாயா நோऽவித்³யா ஜக³தி³த³மஹோ ஜைவமத²வா
ந பிண்ட³ம் ப்³ரஹ்மாண்ட³ம் ப⁴வதி ந ஜநுர்யஸ்ய த³யயா ।

த³யாஸிந்து⁴ர்யஸ்தம் ப⁴வத³லநத³க்ஷம் முநிநுதம்
கு³ரும் த³த்தாத்ரேயம் ப⁴ஜ நதமநோऽபீ⁴ஷ்டவரத³ம் ॥ 6॥।

1



ஶ்ரீத³த்தாத்ரேயஸ்துதி:

ப⁴வேத்³ய:ஸந்துஷ்ட:ஸ்மரணமபி சேத்³வா யதி³ க்ரு’தம்
நிஜம் ஜ்ஞாநம் த³த்வா விஷயவிஷபாஶாந் த³லதி ய: ।

ஜக³த்ஸேதுர்யோ வை ப⁴வஜலநிதி⁴ம் தர்துமிஹ தம்
கு³ரும் த³த்தாத்ரேயம் ப⁴ஜ நதமநோऽபீ⁴ஷ்டவரத³ம் ॥ 7॥

ந மாயா நோऽவித்³யா ந ச மம து ஜீவேஶகலநா
ந விஶ்வம் நோ பிண்ட³ம் ந ச மம ஜநிர்வா ம்ரு’திரபி ।

நரோ நோ நாரீ வா ந ச மம விகார: க்வசிதி³தி
கு³ரும் த³த்தாத்ரேயம் ப⁴ஜ நதமநோऽபீ⁴ஷ்டவரத³ம் ॥ 8॥

இதி ஸமர்தா²நுக்³ரு’ஹீத மஹாத்மா ஶ்ரீ ஶ்ரீத⁴ரஸ்வாமீவிரசிதா
ஶ்ரீத³த்தாத்ரேயஸ்துதி:ஸமாப்தா ।

